
序

國鍵年逾六十，可謂老耆。孔子言，六十而耳順(《論語‧為政》)
。朱子註云: 聲入心通，無所違逆; 知之之至，不思而得也。意即
年達耆歲，事物之理，當了然於胸，聞其聲即得知其旨，無待思量
也。

愚六十後十年間所作之文，確又我手寫我心，無待思量也。斯
亦「耳順」乎?  非也非也，此去孔子者遠矣!  蓋何謂「心通」，何
曰「物理」，覓之半生，愧無所得。如今年老力衰，愈見無能。況
乎六十而慘遭喪妻之痛，惱困難解。殊覺知命不易，耳順尤難。故
愚之所謂不思者，非因「心通」，更非「知之之至」。而僅係思而
弗得, 溺思何益?  唉，年已耳順，人生將盡，其「不用想」者乃是
聖賢，愚「不去想」者則屬凢夫。凢夫蕪語，東拉西扯，粗分「永
懷」「宗教」「旅遊」「雜說」四篇，庶或供人遣閑耳。聊為序。

二零一八年冬月眇人國鍵識於多倫多如心齋燈下。 葉枯草衰，歲寒
又至。


